
naslovna / crna hronika

MUP ZDK

U bolnicu ga dovezle dvije osobe, jedna pobjegla: Nakon
pucnjave u Zenici preminuo 35-godišnjak
Autor: B. P.
Objavljeno: 01.11.2020. u 18:36 3

U Zenici je danas u poslijepodnevnim satima došlo do pucnjave, nakon koje je jedna osoba podlegla
povredama koje je tom prilikom zadobila.

Kako nam je potvrđeno iz Operativnog centra MUP-a Zenično-dobojskog kantona, policiji je oko 15.30 sati
prijavljeno da je u Kantonalnu bolnicu Zenica dovezen 35-godišnji Zeničanin inicijala B. D., sa povredom koju
je zadobio upotrebom vatrenog oružja, te da je u bolnici preminuo.

Prema dosadašnjim informacijama, preminuli muškarac bio je u društvu sa još dvije osobe iz Zenice, koje su
ga automobilom dovezle u bolnicu, a potom se jedna od njih udaljila u nepoznatom pravcu.

- U toku je kriminalistička istraga krim-policije MUP-a ZDK pod nadzorom dežurnog kantonalnog tužioca. Više
informacija o događaju ćemo imati nakon završene istrage - kazali su nam u policiji.

